
NGA AFRIM KRASNIQIL
EKSPERT DHE DREJTUES I PROJEKTIT
INSTITUTI I STUDIMEVE POLITIKE

Né kuadér té projektit pér periudhén mars-prill-maj 2016 ISP publikon raportin e paré kombétar
mbi demokraciné e brendshme dhe treguesit e cilésisé sé funksionimit té partive politike né
Shqipéri. Kjo éshté hera e paré né historiné 26 vjecare té pluralizmit politik qé hartohet njé raport
periodik kombétar mbi partité politike, dhe gé céshtjet e demokracisé sé brendshme té trajtohen si
céshtje me interes publik pér gytetarét, median dhe standardet e demokracisé né Shqipéri. Raporti
kombétar shogérohet me raportin lokal Shkodér e Vloré, si edhe raportin mbi problematikén e
financimit té partive dhe fushatave elektorale né Shqipéri.

GJETJET KRYESORE TE RAPORTIT
(mars-maj 2016)

e Me ligjin mbi té drejtén e informimit (2014) ¢éshtja e transparencés publike éshté béré kriter vlerésimi dhe
standard minimal pér ¢do institucion publik dhe indirekt, edhe pér partité politike si organizata qé kryejné
aktivitet ligjor publik dhe kané funksionaré publiké. Veté partité jané promovuese dhe monitoruese aktive té
kétij ligji, por brenda atyre, ato nuk kané pérmbushur as standardet minimale té zbatimit té tij. Partité jané
té mbyllura pér publikun dhe refuzojné transparencén dhe llogaridhénien publike.

e legjislacioni shgiptar mbi partité politike éshté i paploté dhe konfuz. Nga monitorimi i kryer nga ISP vetém 12
nga 126 partité politike té regjistruara né gjykaté kané raportuar periodikisht ndryshmet gé kérkohen nga
ligji. Pjesa tjetér e partive e ka injoruar detyrimin ligjor, disa parti politike figurojné ende aktive me drejtues
té cilét as nuk jetojné mé. Fiktiviteti i partive politike pranohet edhe nga KQZ, organ i cili né raportin vjetor
2015 thekson se nga 118 parti politike té cilat duhet té auditoheshin, 71 parti politike nuk u arrit té
kontaktoheshin nga ekspertét kontabél té kontraktuar nga Komisioni.

e Referuar standardit minimal t& informimit publik, pjesa mé e madhe e kétyre partive nuk kané fage interneti,
nuk kané media dhe as burime té tjera publike informimi mbi programin, strukturat, aktivitetin dhe té dhénat
e tyre. Partité kryesore parlamentare: PS, PD, LSI, PDIU kané fage interneti, pjesérisht té pérditésuar.
Partité e tjera né parlament PDK, PBDNJ, etj, kané faqe in-aktive interneti, kurse partité e mbetura, LZHK,
PR, PAA, etj, nuk kané adrese efektive né internet.

o Aktiviteti kryesor i partive éshté adresuar né rrjetet sociale, té cilat krijojné audiencé té gjeré, por nuk kané
vlerén e referimit, té arkivit té géndrueshém dhe té fakteve. Rrjetet sociale pérdoren kryesisht pér
denigrimin e palés tjetér dhe fushata sensibilizimi, jo pér rrjete konsultimi, komunikimi dhe shkémbimi
opinionesh mbi géndrime té caktuara politike. Ato kané kosto minimale, krijojné headline né media,
promovojné liderit politiké, mbéshteten nga grupet militante mbéshtetése, por duke gené virtuale dhe

abuzive, nuk IEné “gjurmé” té géndrimeve politike né memorien ndaj liderit ose partisé, ose vazhdimisht
retushojné lajmet né varési nga interesat e dités.

Né partité kryesore (PS, PD, LSI) dominojné njoftimet zyrtare mbi aktivitetet dhe deklarimet publike té
kryetarit dhe stafit drejtues, por mungojné pérditésimet mbi zgjedhjet e brendshme partiake, té dhénat mbi
strukturat drejtuese, mbi mbledhjet e kryesisé apo Asamblesé/Késhillit Kombétar, si dhe mungojné térésisht
mendimet kritike qé shfagen nga individ apo fraksione né parti, edhe kur kéto té fundit jané headline né
median e shkruar dhe vizive. Partité po identifikohen gjithnjé e mé shumé me emrin e liderit politik dhe ky
tipar negativ, reflekton edhe natyrén disproporcionale midis lajmeve qé prodhojné partité mbi kryetarin dhe
lajmit mbi pjesén tjetér té partisé.

Né faget zyrtare té secilés parti politike nuk gjenden asnjé nga aktet e miratuara zyrtare té kryesisé,
udhézimet e kryetaréve, raportet e monitorimit dhe analizés, dhe as aktet e propozuara pér debat né
anétarési, as draft-programe dhe draft-ide mbi té cilat mund té diskutojné dhe japin mendime
anétarésia/strukturat vertikale. Arkivat partiake jané té& mbyllura pér publikun, ndaj edhe pamundésia pér
njohjen mbi aktet zyrtare pamundéson edhe monitorimin e ligjshmérisé dhe cilésisé né pérgatitjen dhe
jetésimin e tyre.

Né faget e internetit té secilés parti mungon térésisht informacioni historik i aktivitetit té tyre, té dhénat
mbi zgjedhjet né vite apo mbi strukturat drejtuese, té dhénat pér burimet e financimit apo pér raportet me
partnerét vendor e té huaj. Raportet e financimit dhe aktivitetit jané formale, por edhe pa mekanizma
verifikimi. Partité paragiten shumé mé té varfra sesa jané, dhe duke pérfituar nga boshlléku ligjor, krijojné
sistem fiktiv raportimi vjetor.

Né faget e internetit té PS, PD, LSI, etj, nuk ka publikime té aktualizuara té programeve politike, té
statuteve, té rregulloreve dhe praktikave té tjera organizative, sic nuk ka raportime mbi numrin e
anétarésisé, adresarin e degéve né rrethe, adresa kontakti apo té dhéna té tjera qé pérbéjné standardet
minimale té ligjit pér té drejtén e informimit publik. Mungesa e detyrimit ligjor pér anétarési dhe e database
mbi anétarésing, si dhe e mekanizmave gé monitorojné saktésiné e késaj baze, shogérohet me procese fiktive
ose té kontestuara votimi né nivele lokale dhe gendrore té partive.

Né faget e internetit t& PS, PD, LSI, etj, nuk jané publikuar té dhénat bazé (status, program, zgjedhje,
kryesi, rregullore, praktika pune dhe vendimmarrjeje) gé lidhen me organizatat e tyre partnere, forumet
rinore dhe forumet e grave. Nuk ka asnjé rast té vetém kur njé forum politik rinor apo gra/vajza té veté-
organizohet dhe té krijojé identitet publik, por né térési dominon praktika, sipas té cilés, organizatat
partnere jané avokate besnike e kryetarit té partisé, dhe pér pasojé, edhe té kontrolluara prej tij.

Vetém PD ka publikuar listat e Késhillit Kombétar. Partité e tjera, pérfshiré PS e LS| nuk kané té dhéna
publike mbi anétarét e Asamblesé Kombétare/Komitetit Drejtues. Nga verifikimi i listave rezulton se njé
numér zyrtarésh kané mospérputhje té angazhimit politik me statusin e tyre ligjor si népunés civilé ose
funksionaré publiké, sig rezulton edhe se tradicionalisht, partité né opozité kané mé pak shkelie né kété
drejtim edhe pér shkak se zyrtarét e saj kryesisht jané té papuné ose né aktivitete jogeveritare.

NEé partité shqgiptare, ndryshe nga hierarkia statusore e miratuar né gjykaté, organizimi politik po ecén né
drejtim té centralizimit vendimmarrés, kryesisht, pérmes krijimit té strukturave paralele (kryesi dhe
sekretariat, koordinatoré dhe té ngarkuar me puné, kryesi e vogél dhe kryesi e madhe, grup parlamentar
dhe kryesi, etj) ose pérdorimit té kuotave (kuotave gjinore dhe rinore) si mekanizém kufizimi pér kandidatét e
karrierés qé jané jashté kétyre kuotave.

Asnjé parti politike nuk ka miratuar ende vendime té posagme, té cilat, bazuar né dokumentet statusore,
aplikohen né rastet kur personat arrestohen, dénohen, kryejné vepra penale, shkelin kodet e etikés apo jané
objekt i ligjit t& de-kriminalizimit. Edhe né rastet e skandaleve publike (skandalet nga mediat, shkarkimet nga
postet, arrestimet, ndalimet, doréhegjet pér shkak té skandalit, etj) té zyrtaréve gé mbajné funksione
partiake, veté partité nuk kané vepruar, nuk kané hequr zyrtarisht mbéshtetjen politike dhe késhtu, nuk kané
zbatuar pérgjegjésité statusore dhe as standardet e larta qé ato kané premtuar né debatin mbi
dekriminalizimin.

HYRJE

Problemet e demokracisé sé brendshme né partité politike shgiptare (DBP) jané e
mbeten njé tregues me réndési né cilésiné e demokracisé dhe pluralizmit politik né Shagipéri.
Gjaté vitit 2016 pari riktchim né ligjérimin politik e publik té debatit mbi DPB si dhe térhegjen
né té té njé spektri té gjeré aktorésh publiké, pérfshiré parti politike, media dhe grupime
civile.

Né mars 2016 Instituti i Studimeve Politike (SP) me mbéshtetjen e Fondacionit
Fridrich Ebert mori nismén e realizimit té database mbi partité politike, zgjedhjet dhe
institucionet pérfagésuese né Shqipéri. Ai pérbén rastin e paré té publikimit té dokumenteve
kryesore té partive politike prej vitit 1990. Database mbetet njé arkiv dedikuar partive
politike, medias, studentéve té shkencave politike, OJF-ve gé veprojné né kété fushé, si dhe
grupimeve e individéve té tjeré té interesuar mbi problematikat e organizimit dhe funksionimit
té partive politike.

Pjesé e projektit jané publikimi i dokumenteve themelore té partive politike, statuteve
dhe programeve, zgjedhjeve dhe zhvilimeve té brendshme, rregulloreve dhe praktikave té
financimit. Gjithashtu pjesé& e projektit éshté monitorimi i vazhdueshém i demokracisé sé
brendshme né partité politiké né nivel kombétar, si dhe dy raste studimore, monitorimi né
degét lokale té Bashkisé Vloré dhe Bashkisé Shkodér. Database www.politike.al reflekton edhe
praktikat mé té mira té DBP né vendet rajonale dhe evropiane, studimet profesionale mbi
DBP, legijislacionin shgiptar dhe evropian mbi partité politike, zgjedhjet dhe DBP, si dhe
aspekte té vecanta té studimit té raportit dhe aktivitetit té partive politike.

e Rreth 30% e materialeve u siguruan pérmes bashképunimit me Gjykatén e Shkallés |
Tirané né kuadér té ligjit mbi té drejtén e informimit mbi dokumentet zyrtare. Né kété
kategori pérfshihen vendimet e gjykatave pér miratimin e subjekteve politike né vite,
programet dhe statutet e para, si dhe té dhéna té tjera té depozituara né gjykate,
sipas ligjit. Njé pjesé tjetér, rreth 20% e materialeve u siguruan pérmes kontaktit dhe
komunikimit me zyrat e organizimit té veté partive politike. Pjesa tjetér rreth 50% u
sigurua né rrugé private dhe nga individé gé kryejné studime ose kané arkiva personale
mbi partité, legjislacionin dhe zgjedhjet né Shqgipéri.

e Ky lexim i pérgindjeve té burimeve vien pér té theksuar njé pérfundim té réndésishém:
gjykata nuk disponon té dhénat e plota pér shkak se partité nuk respektojné ligjin pér
té depozituar rregullisht né gjykaté ndryshimet e tyre periodike dhe se veté partité
politike nuk kané arkiv historik, nuk jané transparente dhe nuk kané interes né
publikimin e akteve té tyre online me akses té liré publik.

PARTITE POLITIKE DHE DETYRIMI KUSHTETUES E LIGJOR MBI DBP

Kushtetuta e Shqgipérisé (neni 9) detyron partité politike té kené organizim né
pérputhje me parimet demokratike, dhe gé burimet financiare e shpenzimet e tyre té
béhen kurdoheré publike. Legjislacioni mbi partité specifikon parime e standarde gé
lidhen me rregullat demokratike té funksionimit, por nuk ka krijuar mekanizma
institucionalé té monitorimit té zbatimit té ligjit.

Sipas ligjit mbi partité politike (2000, i ndryshuar 2011), ¢do ndryshim né zgjedhjet e
organeve drejtuese, né zhvilim té Kongreseve, né ndryshime né status dhe né
program, reflektohet né dosjen pérkatése té partisé politike né Gjykatén e Shkallés sé
Paré né Tirané.

Krahas Kushtetutés dhe legjislacionit partité politike veprojné edhe mbi bazén e
statuteve té tyre té brendshme. Cdo parti ka statut té depozituar né Gjykate.
Krahasimi midis pércaktimeve statusore dhe zbatimit té tyre praktik rezulton se ka
diferencé té theksuar dhe se statuti si dokument orientues e ka humbur ndjeshém
réndésiné dhe rolin e tij rregullator né partité politike.

Né Kuvendin e Shqipérisé aktualisht kemi disa parti me pérfagésim parlamentar: PS,
PD, LSI, PDIU, PR, PBONJ, PDK, PAA, LZHK, PKD, etj. Njé pjesé e tyre (LZHK, PDK,
PAA, si dhe pjesérisht PR e PDIU, et] jané pérfagésuar indirekt, pérmes listés
proporcionale té dy partive té médha ose jané identifikuar pérmes ndryshimit té
pérkatésisé politike té deputetéve.

RAPORT MBI DEMOKRACINE E BRENDSHME DHE ZGJEDHJET NE PS

Nga marsi deri né maj 2016 Partia Socialiste ka pasur aktivitet intensiv pér sa i
perket organizimit té brendshém dhe céshtjeve té demokraciseé funksionale. Sipas
vendimit té Asamblesé Kombétare (2015) Kongresi Zgjedhor i PS do té mbahej né
fundin e janarit 2016, por vonesat né organizim dhe pérgatitje e shtyné até pér mé 19
mars 2016. Vendimi pér shtyrjen, si dhe sidomos vendimi pér té mos pérfshiré né
rendin e dités sé Kongresit zgjedhjen e kryetarit té PS me parimin “1 anétar - voté”
shkaktoi kritika tek disa nga eksponentét politiké né PS. Zoti Rama, kryetari i PS,
éshté zgjedhur né kété post né shtator 2009 dhe mandati i tij statusor skadoi né
shtator 2013. Prej atéheré PS iu shmang detyrimit statusor dhe mandati i kryetarit u
zgjat pa vendimmarrje statusore deri né mars 2016, pra 3 viet mé shumé sesa
mandati statusor zgjedhor.

Kongresi i 19 marsit né PS u dominua nga debati mbi normat
statusore dhe organizimin partiak. Njé pjesé kritike brenda
grupit parlamentar dhe teté anétaré té Asamblesé, pérfshiré ish
kreu i grupit parlamentar Ben Blushi, ish Presidenti Rexhep
Meidani, ish kandidati pér kryetar pérball Ramés mé 2003, Maqgo
Lakrori, si dhe palitikané té tjeré aktiv (Dade, Hafizi, etj) ose té

térhequr nga politika aktive (Legisi, Bello, Ago, etj), mbéshtetén nevojén e PS pér
riktchim né shtratin statutor, zgjedhjet e reja pér kryetarin dhe garé konkurruese né
cdo nivel té partisé. Ata hartuan njé memorandum publik, mé tej me njé tjetér
dokument zyrtar béné publike té gjitha shkeljet statusore, si dhe propozuan me shkrim
(sipas statusit) ndryshime né rendin e dités sé Kongresit. Ankesa e tyre né komisionin
e Garancive Statusore u shgyrtua, por kérkesat né ankesé u rrézuan. Pas Kongresit
drejtuesi i kétij Komisioni u emérua né njé detyré té larté zyrtare né varési té
kryeministrit.

Né thelb, asnjé prej propozimeve dhe kritikave té pakicés kritike né PS nuk u mor né
konsideraté nga kryetari, kryesia, Asambleja dhe as Kongresi. Pérkundrazi, né
aktivitetet lokale, sidomos né Elbasan, zéri kryesor kritik, Blushi, u kércénua publikisht
nga njé grup militantésh dhe PS nuk béri distancim formal dhe as politik prej tyre.
Incidente mé té vogla u shfagen edhe né disa degé té tjera lokale.

Periudha 1-17 mars 2026 u shogérua me praktikat zgjedhore népér degé pér zgjedhjen
e delegatéve pér né Kongres. Pavarésisht se statusi pércakton praktika unike, né
praktiké pati diferencé midis praktikave dhe kritereve té aplikuara. Pér shembull, né
garget Vloré, Gjirokastér, etj, u mor né konsideraté papajtueshméria me dy mandate,
duke konsideruar mandat té paré genien drejtor apo funksionar né nivele drejtuese
lokale. Gjithashtu PS u pérfshi né njé aksion publik pér pranime té reja né parti,
sidomos nga té rinj té moshés 18-23 vjeg. Pér rrjedhojé, njé pjesé e madhe e
delegatéve ishin té rinj né pérvojé e moshé. ISP kreu njé hulumtim (pyetésor) me
delegatét e PS né Kongres, prej nga nxori té dhéna interesante (bashkéngjitur).

Zyrtarisht né rastin e referendumit u njoftua se PS ka 81.752 anétaré, ndérkohé gé
ne deklarimin 2014 dhe 2015 né KQZ mbi burimet e financimit (kuotat) PS kishte
deklaruar 104-105 mijé anétare, pra rreth 23-24 mijé mé shumé sesa anétarésia gé u
referua pér zgjedhjet né parti dhe pér pérfagésim né Kongres. Pakica kritike né parti,
pérfshiré dy deputeté, duke akuzuar pér manipulime dhe fiktivitet kérkuan zyrtarisht
nga PS listat zyrtare té anétarésisé dhe dokumentet prové té votimit, por kérkesa e
tyre éshté refuzuar. ISP monitoroi formalisht tri procese votimi né votimin e
delegatéve dhe né referendumin e PS (duke numéruar personat gé hyné né gendér
votimi pérgjaté dités sé votimit) dhe rezultoi se numri i personave votues ishte
dukshém disproporcional (shumé& heré mé e vogéll sesa shifra zyrtare gé organet
zgjedhore té partisé njoftuan né pérfundim té procesit.

Kongresi i 19 marsit vendosi zhvillimin me 9 prill té njé referendumi né parti, me
pyetien: “kur PS5 eéshté né geveri dhe kryetari eéshte | zgjedhur kryeministér a
konsiderohet i rinovuar automatikisht mandati | kryetarit?'. Kongresi béri edhe
ndryshime té réndésishme statusore, sidomas né lidhje me mandatin e kryetarit, duke
e lidhur jetégjatésiné e tij me postin e kryeministrit ose daljen e PS si parti e paré né
zgjedhjet parlamentare. Edhe né kété rast, pjesa kritike e kryetarit té& PS dhe linjés sé
tij zyrtare, publikoi njé dokument me 20 arsye bojkoti té referendumit, por dokumenti
nuk u mor né konsideraté nga strukturat drejtuese.

e Kongresi u shogérua me debat midis shumicés dominuese pro kryetarit (Rama) dhe
pakicés pro kritikut té tij kryesor (Blushi), si dhe u miratuan me vota géndrimet
politike, propozimet dhe aktet e tjera té ofruara nga linja zyrtare e PS-sé. Né dallim
nga praktikat e tjera té kongreseve normale (jo né periudhé zgjedhore) Kongresi i PS
2016 u dominua nga imazhi dhe unifikimi drejt liderit politik. Njé numér i madh
delegacionesh peréndimore morén pjesé direkt/indirekt né Kongres me mesazhet e tyre
mbéshtetése.

e Kongresi votoi edhe Asamblené e re Kombétare, me formulén e ndarjes sipas sé
pérfagésimit sipas gargeve. Asambleja e Re u mblodh me 25 prill 2016 dhe zgjodhi
kryesiné dhe sekretariatin e ri. Né mbledhje dhe votim morén pjesé 271 anétarét e
Asamblesé. Kryesia u rinovua me rreth 50%, por nga pjesa gé nuk éshté mé né kryesi
vetém dy (Besnik Bare dhe Eduard Shalsi) nga 11 ishin né konkurrim. Nénté anétareé té
kryesisé nuk rikandiduan (Ben Blushi, Mimoza Hafizi, Shkélgim Cani, Arben Isaraj, Ndre
Legisi, Gentian Bejko, Luljeta Arapi, Arben Malaj), kurse dy figura me pérvojé né PS,
Namik Dokle e Arta Dade dhané doréhegje nga kandidimi, i pari né emér té rinovimit, e
dyta né shenjé pakénagésie mé praktikat zgjedhore né PS. Né votim ishte edhe Olta
Xhacka, kryetare e organizatés sé gruas ne PS, post i cili, si rregull kooptohet pa
votim.

e Asambleja zgjodhi edhe 7 sekretaré (nga 9 sekretaré mé 2009). U rikonfirmuan Rugi,
Fino, Beqgaj dhe u zgjodhén té rinj Peza, Kokédhima, Spiropali dhe Ulgini. PS vendosi té
shkrije sekretarin pér zgjedhjet me até pér koordinimin né njé té vetém, si dhe
sekretariatin pér burimet njerézore me até pér koalicionin né njé té vetém. Sekretari
pér biznesin u shkri térésisht, kurse disa sektoré té tjeré u ri-ndaré ose u ri-bashkuan
me njéri tjetrin. Me strukturén e re sekretari | PS pérbéhet nga sekretari i
Pérgjithshém, si dhe sekretarét pér organizimin administrativ, organizimin digjital,
burimet njerézore dhe marrédhéniet me koalicionin, pér koordinimin elektoral, pér
rining, pér programin dhe pér reformén strukturore e emigracionin.

e Neé zbatim té statutit PS ka zhvilluar disa mbledhje té kryesisé sé& re té PS, njé risi
pozitive statusore, e cila nuk ishte respektuar as formalisht gjaté viteve 20039-20186,
sidomos né tri vitet e fundit. Kryesia e re vendosi edhe pér hapjen e procesit zgjedhor
pér kryesité dhe kryetarét e PS né té gjitha garget e vendit. Procesi zgjedhor u mbajt
né datat 27, 28, 29 maj dhe reflekton prurjet e reja né parti dhe tendencat e rinovimit
té partisé né aspektin sasior dhe moshor, né prag té zgjedhjeve té ardhshme
parlamentare. Né shumé prej degéve pati vetém njé kandidat né garé, duke eliminuar
nga lart (kryesia gendrore) kandidatét e tjeré, gjé gé solli reagim negativ (voté kundér)
ndaj kandidatit zyrtar né votimet e PS pér kryetar né njési si Pérmeti apo Vau i Dejés”.
Imponimi nga kryesia gendrore né selektimin e kandidatéve, promovimi i figurave té reja
dhe sidomos i grave/vajzave ishin dukuri e procesit zgjedhor lokal né PS.

! N& Pérmet 30 nga 54 anétarét e Asamblesé i drejtuan kryesisé sé PS-sé, ku kérkonin qgé té lejoheshin té konkurronin pérmes votés té tre
kandidaturat e pérzgjedhura né datén 13 maj 2016, nga kryesia e Qarkut Gjirokastér. Kérkesa e tyre nuk u mor né konsideraté. Kryesia
miratoi vetém njé kandidat, ndaj né votimin pér kryetar shumica (24 anétaré) votuan kundér, dhe vetém 19 pro. Né Vaun e Dejés
kandidati i vetém mori 27 vota pro dhe 30 kundér, kurse né zona si Malésia e Madhe kandidati | vetém u votua me 99.7%, né Delviné,
Konispol, Finig, Dropull kandidati zyrtar fitoi me 100%, asnjé voté kundér, né Elbasan nga 233 vota vetém 3 ishin kundér, etj.

e PS zhvillon rregullisht mbledhje té grupit parlamentar ku diskutohen géndrimet politike
té javés, dhe probleme té tjera té funksionimit. Gjaté muajve té fundit ka pasur disa
raste kur zérat kritiké né grup jané ankuar pér presion dhe refuzim té té drejtave té
tyre té fjalés.

e Né PS ende nuk ka zgjedhje dhe struktura té rregullta funksionale pér organizatat
partnere, dhe se propozimi i Forumit té Grave né PS pér té rritur kuotat e
pérfagésimit parlamentar 2017 nga 30% né 50% té listave té kandidimit pérbén lajmin
dhe risiné e vetme.

e Paralelisht PS ka nisur procesin e reformimit dhe zgjedhjeve té reja né FRESH,
organizata e rinisé socialiste. Né dallim nga praktika statusore e késaj organizate,
zgjedhjet u imponuan nga lart, ndryshe nga praktika e méparshme zgjedhore dhe gara
“1 anétar — 1 voté” né FRESH gjaté kohés kur PS ishte né opozité.

RAPORT MBI DEMOKRACINE E BRENDSHME DHE ZGJEDHJET NE PD

Prej muajit mars 2016 PD nuk ka zhvilluar Kuvend Kombétar (nuk éshté periudha
statusore e zhvillimit té tij), nuk ka zhvilluar mbledhje té& Késhillit Kombétar (duhej té
mblidhej, té paktén 1 heré) dhe as mbledhje té rregullta té kryesisé (jané zhvilluar vetém
dy mbledhje). Gjithashtu kalendari zgjedhor nuk ka pérfshiré zgjedhjet kombétare né FRPD
dhe as né LDG. Gjithsesi, gjaté késaj periudhe PD ka zhvilluar disa procese zgjedhore né
nivele dytésore té partisé, si p.sh, zgjedhjet pér kryetarét e degéve té FRPD-sé pasi mé
paré, né dhjetor 2015 PD mbylli zgjedhjet kombétare me parimin “1 anétar — 1 voté” pér
kreun e FRPD-sé.

Lidhur me detyrimet statusore, PD nuk ka mbledhur rregullisht kryesiné dhe as
Asamblené, si dhe nuk ka zhvilluar zgjedhje pér kreun e Lidhjes Demokratike té Gruas
(LDG) dhe as nuk éshté zgjedhur ende ekipi drejtues i FRPD (me pérjashtim té kryetarit).
Vonesat né praktikat normale zgjedhore lidhen me mungesén e vémendjes ndaj detyrimeve
statusore, si dhe me debatet e brendshme partiake, raportet mbi té cilat jané
pércaktuese mbi zgjedhjet/emérimet né strukturat ndihmeése.

Partia Demokratike, me vendim té kryesisé (28 prill 2016) dhe urdhér té kryetarit (29 prill
2016) shpalli fushatén pér riorganizimin dhe plotésimin e strukturave té késaj partie né
degé, grupseksione dhe seksione. Afati | jetésimit té kétij vendimi éshté data 30 gershor
2016. Vendimi u arsyetua me nevojén pér “pérshtatjen organizative té PLD né nivele
gendrore me realitetet e reja si dhe nevojés pér té energjizuar veprimtariné e PLD pérballé
sfidave teé ardhshme”. Drejtuesit e degéve lokale té PD u zgjodhén mé 2014 dhe se
mandati i tyre statusori éshté 4 vjet (deri mé 2018), megjithaté vendimi i kryesisé (prill
20186) solli ndérprerjen e mandatit pér mé shumé se njé té tretén e drejtuesve té degéve.
Konkretisht, u vendos shtimi i 14 degéve té reja, duke rritur numrin e degéve né 67. Rritja
e numrit té degéve sjell ndryshime né 35 degé dhe rritjen edhe té numrit té kooptuar té
anétaréve né Keéshillin Kombétar. Né 35 degét ku do té mbahen zgjedhjet e reja, béjné

pjesé edhe degé ku u shénuan rezultate pozitive né zgjedhjet e fundit lokale (p.sh,
Pogradecil, si dhe njé numér degésh ku rezultatet lokale kané gené negative.

Vendimi solli reagime kritike nga njé numér degésh, té cilat kaluan né zgjedhje té reja.
Sipas statutit (neni 4) PD organizohet mbi “bazén e ndarjes territoriale té vendit” dhe se
me vendim té kryesisé mund té formohen vetém struktura organizative mbi baza social-
profesionale. Né rastin konkret ndarje té tilla, si p.sh, dy degé pér bashkiné Durrés,
pérbéjné devijim nga ky nen statusor. Pér rrjedhojé, kryetari i degés Pogradec, kryetari i
degés 3 né Tirané dhe disa drejtues té tjeré vendoré paraqgitén doréhegje publike né shenjé
proteste ndaj kétij vendimi. Pjesa mé e madhe e degéve né riorganizim, si dhe disa
deputeté té PD-sé, sidomos drejtuesit e degéve Vloré, Durrés, Malési e Madhe, Pogradec,
Dibér, etj, e kritikuan vendimin, duke théné se ai éshté jo-statutor®, dhe se kompetenca e
kétij vendimi i pérket Késhillit Kombétar. Deri né fund té& muajit maj procesi ka vijuar sipas
vendimit té kryesisé dhe se jané zhvilluar mbledhje pune né té gjitha degét né ri-organizim.

Kryetari i PD i ka propozuar kryesisé propozimin pér kuotén 35% e té rinjve né listén e
ardhshme zgjedhore, duke kushtézuar kété me garé primare midis kandidatéve té
mundshém. Koncepti i pérgindjes sé kuotés rinore lidhet me tendencén e reformimit edhe
moshor té grupit pérfagésues parlamentar, kurse koncepti i garés primare pérbén njé risi
pozitive, dhe nése zbatohet, do té jeté rasti i paré i aplikimit né njé parti politike
shqgiptare.

Kryesia e PD vendosi (28 prill) gjithashtu ngritjen e degés sé saj né Londér (Angli) né
kuadér té zgjerimit té saj me degé né emigracion. Dega né Londér pérbén rastin e paré
kur njé parti shgiptare krijon strukturé politike pérfagésuese né Britaniné e Madhe. Mé
pare, PS, PO, LSI, etj, kané krijuar degé té partive respektive né Greqi, ltali, Gjermani, et;.
Bazuar ne nenin 37, pika 2 (c) Késhilli Kombétar ka kompetencé té ndérmarre té gjithé
dispozitivin e nevojshém pér zbatimin e Statutit dhe pér mbarévajtjen e partisé. Caktimi i
njé dege té re apo ri-organizimi térésor i strukturés sé degéve éshté pérgjegjési e
Késhillit Kombétar, jo e kryesisé né PD.

Sipas nenit 37, pika 2 (bN) pércakton se Késhilli Kombétar zgjedh me votim té fshehté
drejtuesit e departamenteve. Sipas nenit 43/1 té Statutit té PD drejtuesit e
departamenteve “zgjidhen me propozim té Kryetarit nga Késhilli Kombétar”. Megjithateg,
ndryshe nga ky rregull, né mbledhjen e kryesisé né prill 2016 PD vendosi emérimin e 6
(gjashté) drejtuesve té rinj né krye té departamenteve®. Emérimi i tyre u bé pa konkurrim
dhe votim té fshehté. E njéjta praktiké u aplikua mé paré edhe né disa shtesa té tjera né
kryesi, pérfshiré tre kryetaré té rinj té bashkive, kryetarit té Bordit té FLD, si dhe
Kryetarit té Komisionit pér Etiké e Integritet. Sipas nenit 39 pika 3, drejtuesit e

2 Njé numér kryetarésh té degéve lokale reaguan publikisht ndaj vendimit té kryesisé. Duke cituar njérin prej tyre (M. M. PD Vloré “vendimi

i Kryesisé sé Partisé Demokratike éshté anti-statutor. Nuk jané zbatuar kriteret, nuk ka standarde, éshté i pamotivuar, i pa-konsultuar me
degén, pér mé tepér duket sikur éshté njé dénim kolektiv pa gjyq i gjithé demokratéve né degét qé jané pércaktuar dhe pérfshiré né
riorganizim”. Reagim publik kritik pati edhe kryetari i degés Durrés, i degés Pogradec, i degés Malési e Madhe, i degés Peshkopi, i njésisé 3
né Tirané, etj, dy prej té ciléve né shenjé proteste dhané doréhegje. Kryetarét kritiké ndaj vendimit té kryesisé e konsumuan publikisht

shqetésimin e tyre pasi nuk iu mundésua takimi zyrtar me drejtuesit e larté né PD pér té debatuar dhe zgjidhur mosmarréveshjet.
3 U bé emérimi i E.Alibeaj kryetar i Departamentit té Sigurisé dhe Rendit Publik, A.Turku, kryetar i Departamentit té Pushtetit Vendor, G.

Malko kryetar té Departamentit té Pronave, T.Alizotaj kryetar té Departamentit té té Pérndjekurve Politiké, E.Ceno kryetar i
Departamentit té té Drejtave té Njeriut, si dhe E.Salianji sekretar i Aksionit Qytetar.

departamenteve jané automatikisht edhe anétaré té Kryesisé sé PD-sé, ndaj edhe shtimi i
anétaréve té kryesisé nga veté kryesia, pa votim né strukturén statusore té Keéshillit
Kombétar démton parimin e zgjedhjes dhe té ndarjes/balancés sé strukturave
vendimmarrése.

o Neé aktivitetin javor PD i ka dhéné prioritet mbledhjeve té rregullta té grupit parlamentar,
grup i cili sipas statusit, nuk mund té jeté vendimmarrés lidhur me politika identitare dhe
parimore té partisé, por éshté zbatues i tyre. Disa nga deputetét anétaré té grupit nuk
jané njéherésh edhe figura partiake me pérvojé dhe as me karrieré té méparshme, si té
tilla, né modelin partiak shqgiptar prurje té tilla nuk mund té mbivendosen mbi kryesiné dhe
Késhillin Kombeétar, pérkundrazi. Né térésiné e tyre, mbledhjet e grupit jané drejtuar nga
kryetari i partisé, jo nga kryetari i grupit, - njé praktiké tipike dhe e njéjté pér secilén parti
politike shqgiptare, pavarésisht se kryetarét e grupit jané numri dy né hierarkiné partiake
dhe se kryetari i PD (pas 2013) dhe i PS (2005-2013) nuk jané/kané gené deputet.

e Né debatet né grup vazhdimisht jané shfagur zéra kritik parlamentar ndaj vijés zyrtare
politike té kryetarit té PD, pérfshiré edhe ndjekjen e praktikave jo statusore té
vendimmarrjes (Selami, Topalli, etj). Kritikat e tyre né pérgjithési nuk jané marré née
konsideraté, ndérkohé gé né parti nuk ekzistojné mekanizma funksionalé gé garantojné
trajtimin e pretendimeve dhe zgjidhjen e mosmarréveshjeve. Komisioni Qendror pér
Apelimin dhe struktura té tjera gjykuese mbeten ende jo funksionale.

e Neé kriteret zgjedhore né degét e partisé dhe né strukturat e tjera vendimmarrése dhe
pérfagésuese politike PD ka pérfshiré edhe detyrimet gé burojné nga ligji i de-
kriminalizimit. Né funksion té arritjes sé kétij géllimi PD krijoi e para njé strukturé té
posagcme shqgyrtimi, Komisionin pér Etiké dhe Integritet. Megjithése risi pozitive, ky
komision nuk éshté mbledhur asnjéheré, nuk ka strukturé funksionale, nuk ka rregullore
dhe pér rrjedhojé nuk ka mekanizma té jeté funksional as né praktikén shqyrtuese té
kandidatéve gé do té zgjidhen né krye té 35 degéve, sic nuk u pérfshi né praktikén
shqyrtuese pér kooptimet e reja né Kryesi dhe né krye té departamenteve.

RAPORT MBI DEMOKRACINE E BRENDSHME DHE ZGJEDHJET NE LSI

e LSl gjaté periudhés mars-maj 2016 nuk ka pasur ngjarje té réndésishme politike né parti,
né aspektin organizativ dhe zgjedhor. Gjaté kétij viti LS| duhet té mbajé zgjedhjet pér
kryetar té partisé, pasi té fundit jané zhvilluar né tetor 2012.

o Neé fillim té muajit mars LS| njoftoi se do té ndérmarré njé fushaté né nivel lokal pér ri-
organizimin e degéve né pérputhje me ndarjen e re administrative, si dhe me rifreskimin e
anétarésisé né parti. Ajo raportoi se né fillimin e muajit mars numéronte 40 mijé anétareg,
njé shifér rreth 4 mijé anétaré mé shumeé sesa shifra e anétarésisé e lajméruar nga LSI né
zgjedhjet e brendshme partiake mé 2012.

o LSl shpalli né prill nisjen e organizimit rinor né nivel studentésh, gjimnazistes dhe té rinjsh
té tjeré, pér té mbajtur Konventén Kombétare me 9 gershor. Pérgjaté muajit maj LS|

zhvilloi aktivitete té shumta lokale né funksion té& organizimit rinor, prej nga ku pritet té
dalin edhe drejtuesit e rinj té forumit.

o Megjithése pércaktimi statusor né LSI kérkon mbledhje periodike té rregullta té Komitetit
Drejtues, etj, né fagen zyrtare té saj njoftimi i fundit pér mbledhjen e KD éshté i datés
23.11.2015, pra rreth 7 muaj mé paré. Gjithashtu mbledhjet e kryesisé nuk jané té
rregullta dhe se praktika e konsultimeve té grupit parlamentar jané dominuese mbi
strukturat e tjera vendimmarrése, megjithése né status hierarkia éshté e kundért. Né té
dhénat zyrtare online LS| nuk ka publikuar as anétarét e KDP, koordinatorét dhe as té
dhéna zyrtare gé lidhen me degét, strukturat e rinisé dhe gruas, si dhe as akte té
vendimmarrjeve palitike.

e LSl ishte partia e paré gé lajméroi publikimin online té shpenzimeve financiare dhe né fagen
e saj zyrtare gjenden disa njoftime té tilla. Praktika e ndjekur prej saj pérbén risi pozitive,
gjithsesi ende njé masé e pa-mbajtueshme pér té déshmuar transparencé reale dhe
korrektesé né deklarime dhe burimet e financimit. Njé pjesé e faturave financiare
deklarohen kontribute vullnetare, ndérkohé gé vetém njé pjesé e vogél e aktiviteteve
pérfshihen né deklarimet online.

RAPORT MBI DEMOKRACINE E BRENDSHME DHE ZGJEDHJET NE PARTITE E VOGLA

Treguesit e demokracisé sé brendshme né partité e tjera politike shgiptare jané minimalé dhe
dukshém edhe mé pak cilésoré sesa né partité e médha palitike.

e Problemi tjetér thelbésor pér partité e vogla éshté masa e larté e informalitetit né té
dhénat gé ofrojné zyrtarisht, ndérkohé gé ka pamundési verifikimi té tyre praktik.
Shumica absolute e tyre nuk kané fage interneti dhe as té dhéna publike mbi
anétarésiné, mbi kryesiné, asambleté/komitetet kombétare, mbi degét, mbi
vendimmarrjet, mbi dokumentet ligjore programor e statusor, etj, dhe se shumica
absolute e tyre jané té identifikuara de facto me emrin e kryetarit té partisé.

Gjithsesi, né funksion té projektit www.politike.al ISP monitoroi praktiket statusore té
zgjedhjeve dhe mbledhjeve né partité e identifikuara publike.

o PDIU éshté partia politike gé zhvilloi zgjedhjet e rregullta pér strukturat e larta
drejtuese (kryetari dhe kryetarét e degéve, delegatét dhe kryesité). Zgjedhjet u
zhvilluan me parimin “1 anétar — 1 voté” me 21 maj 2016, njé risi pér partité e vogla
politike shgiptare. Né garén formale pér kryetar ishte ish kryetari Shpétim Idrizi dhe
njé rival formal, Halil Hyseni. Sipas njoftimit zyrtar nga kjo parti, né votimin e
anétarésisé mé 21 maj né total votuan 19634, ose 81.5 pér gind e 24 mijé anétaréve.
Né pérfundim, Idrizi u rikonfirmua kryetar me 14087 vota ose 72.6% té votave, kurse
kandidati formal Hyseni mori 5367 vota, ose 27.6 pér qgind té votave té vlefshme.
Mandati i kryetarit éshté 4 vjet (2016-2020). Né té njéjtén dité PDIU zhvilloi edhe
zgjedhje né kryesité e degéve, kryetarét dhe pér delegatét. Nuk pati njoftime pér
parregullsi dhe as ankesa, por gjithashtu nuk pati as mekanizma monitorimi té
standardeve dhe saktésisé sé procesit té votimit dhe administrimit té votés.

e PR (Partia Republikane) u pérfshi né njé proces té pjesshém zgjedhor né disa degé, si
dhe né proces ristrukturimi brenda saj né prag té zgjedhjeve té ardhshme
parlamentare. Situata né PR u bé kritike kur disa deputeté té saj (Dusha, Shehu e
Duka) braktisén kété parti, duke ikur né parti té tjera.

e Dy parti politike me nga 1 deputet né parlament, PDK dhe PKD vendosén né mars té
shkrihen pér té krijuar njé parti té pérbashkét, me emértimin PDK. Njé javé mé pas
edhe PAA u shkri me njé parti té re politike, PDMVP. Vendimet jané unike pér praktikat
politike né Shgipéri, ku tradicionalisht ndodh e kundérta, - krijimi i fraksioneve dhe
partive té reja. Né dy rastet kryesité e dy partive dhané miratimin, megjithése me
status, vendimi do té duhej té merrej né struktura mé pérfagésuese.

e Njé deputet né Parlament (A.Duka) iu bashkua PAA, dhe mori drejtimin e késaj partie.
Vendimi ishte personal, nuk pati votim né kryesiné dhe as strukturat e PAA, duke
ndjekur njé praktike tipike, ku kalimi i paolitikanéve nga njé parti né njé tjetér mé shumé
éshté zgjedhje personale sesa produkt garash dhe identitetesh politike.

e Nga janari 2016 disa parti té tjera té vogla, pérfshiré PDS, PSDO, PBONJ apo PKD
kané njoftuar median pér té paktén njé mbledhje té késhillave kombétare ose kryesive,
kryesisht pér konsultime vendimmarrjeje ose pérvjetoré krijimi, por pér shkak té
pamundésisé sé verifikimit zyrtar té tyre, éshté e pamundur vlerésimi nése kéto
struktura jané funksionale.

¢ NEeé partité e tjera politike parlamentare e jo parlamentare, pérfshiré LZHK, FRD, AKZ,
etj nuk ka pasur raste té zgjedhjeve té brendshme dhe as té ndryshimeve programore,
statusore ose emértimi. Referuar kétyre té dhénave, shumica absolute e partive
politike nuk béjné as zgjedhje formale, nuk kané struktura efektive dhe vihen né funksion
vetém né periudhat pérpara fushatave elektorale, si¢ pritet té ndodh edhe né fundin e

Shénim: Raporti shpreh piképamjen zyrtare té ISP dhe té autorit.

